	ՀԻՄՆԱՎՈՐՈՒՄ

<<Հայաստանի Հանրապետության տարածքում հասարակական, կամավորական փրկարարական շարժման ձևավորման և զարգացման հայեցակարգին ու դրա իրականացման միջոցառումների ծրագրին հավանություն տալու մասին>> Հայաստանի Հանրապետության կա​ռա​վա​րու​թյան ո​րոշ​ման նախագծի

	1.
	Անհրաժեշտությունը

	
	Նախագիծը մշակվել է ՀՀ կառավարության ծրագրի <<3.5.4. Արտակարգ իրավիճակների կանխարգելումը>> բաժնի <<կատարելագործել և զարգացնել պետական փրկարարական համակարգը՝ այն համապատասխանեցնելով ընդունված ժամանակակից պահանջներին, զուգահեռաբար պետական փրկարարական կառույցի շուրջ ձևավորելով հասարակական և կամավորական փրկարարական ուժեր>> կատարումն ապահովելու նպատակով: 
Բացի վերոնշյալը, ՀՀ ԱԻՆ-ի եվրոպական զարգացած երկրների փրկարարական կառույցների հետ սերտ համագործակցությունը, այդ ընթացքում նրանց փորձի  ուսումնասիրությունը ցույց է տալիս, որ եվրոպական և ՀԱՊԿ երկրները մեծ տեղ են տալիս կամավորական փրկարարական շարժմանը, նրանց ներգրավում են պետական ուժերի հետ համատեղ ծառայության, աշխատանքների մեջ` տալով որոշակի արտոնություններ:

ՀՀ պետական բյուջեի սուղ հնարավորությունները թույլ չեն տալիս ոչ թե ամբողջությամբ, այլև կիսով չափ ֆինանսավորել պետական փրկարարական ուժերին, ապահովել անհրաժեշտ հաստիքներով և  այլն: ՈՒստի այս տեսանկյունից նույնպես պետք է շեշտը դնել կամավորական փրկարարական համակարգի ու ուժերի զարգացման վրա:
Հայաստանի Հանրապետության տարածքին հատուկ են բնական և տեխնածին բնույթի արտակարգ իրավիճակների գրեթե բոլոր տեսակները: Հաճախակիացել են մարդկային, նյութական և տեխնիկական ուժերի ներգրավում պահանջող արտակարգ իրավիճակները: Արտակարգ իրավիճակների բնագավառում լիազորված մարմնի՝ ՀՀ արտակարգ իրավիճակների նախարարության ուժերով հնարավոր չէ դիմակայել այնպիսի արտակարգ իրավիճակներին, ինչպիսիք են երկրաշարժերը, սողանքները, ջրհեղեղները, անտառային և խոտածածկ տարածքներում տեղի ունեցող հրդեհները, արդյունաբերական խոշոր վթարները: Նման դեպքերում ատակարգ իրավիճակների հետևանքների վերացման աշխատանքներում տարերայնորեն և առանց համապատասխան տեխնիկական միջոցների, ներգրավվում է հատուկ ուսուցում չանցած բնակչությունը, որոնց աշխատանքի արդյունավետությունը բավականին ցածր է: Արտասահմանյան զարգացած երկրներում բնագավառի փորձի ուսումնասիրությունը ցույց է տալիս, որ զգալի է հասարակական, կամավորական փրկարարական միավորումների և  խմբերի ներդրումը արտակարգ իրավիճակներին դիմակայելու աշխատանքներում: 

	2.
	Ընթացիկ իրավիճակը և խնդիրները

	
	Ներկայումս Հայաստանի Հանրապետությունում կազմավորվել են մի քանի տասնյակ ուսանողական, դպրոցական հասարակական և կամավորական փրկարարական, իսկ մարզերում նաև համայնքային խմբեր և խմբակներ, որոնց աշխատանքի արդյունավետությունը դեռևս խիստ ցածր է: Արտակարգ իրավիճակներին արձագանքում են պետական փրկարարական ուժերը, որոնց սակավ թվաքանակը ոչ բոլոր դեպքերում է ապահովում արդյունավետ հակազդում:

	3.
	Բնագավառում իրականացվող քաղաքականությունը

	
	Հայաստանի Հանրապետությունում ներդնել այնպիսի մեխանիզմներ, որոնք հնարավորություն կտան կրճատել արտակարգ իրավիճակների արձագանքման ժամանակը, բարձրացնել բնակչության պաշտպանվածության վիճակը, պետության կողմից իրականացվող ծախսերը, տնտեսությանը հասցվող վնասները:

	4.
	Կարգավորման նպատակը  և բնույթը

	
	Սույն նախագծով` կարգավորվում  են Հայաստանի Հանրապետության տարածքում հասարակական, կամավորական փրկարարական շարժման ձևավորման և զարգացման հիմնական ուղիներն ու միջոցառումների իրականացման հետ կապված հարցերը:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	6.
	Ակնկալվող արդյունքը

	
	Նախագծի ընդունումը հնարավորություն կտա՝ արտակարգ իրավիճակների արձագանքմանը ներգրավել բնակչության լայն շրջանակներին, զգալիորեն բարձրացնել բնակչության պաշտպանվածության մակարդակն, ինչպես արտակարգ իրավիճակների, այնպես էլ կենցաղային պատահարների դեպքում, կրճատել արտակարգ իրավիճակների արձագանքման ժամանակահատվածը և նվազեցնել մարդկային կորուստները, ինչպես նաև բնակչությանն ու պետությանը պատճառված վնասի չափը, խնայել ֆինանսական և նյութական զգալի միջոցներ:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունմամբ այլ իրավական ակտեր ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը – համապատասխանում է ստանձնած պարտավորություններին

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

